
Í 1958 kom bókin Exodus út, skrivað av Leon Uris. Hetta er søgan 
um lagnuna hjá jødum og serliga um teirra heimkomu til »heilaga 
landið« aftaná ræðuleikarnar undir 2. heimsbardaga.

Bókin gjørdist heimskend og er týdd til nógv mál.  Nú er hon eisini komin út 
á føroyskum, týdd  av Bergtóru Justinussen og Sveini Ísheim Tummassyni. 
Martin Joensen hevur nýteknað kortini í bókini. Útgevari er bókaforlagið 
Varðin. Bókin er 600 síður til støddar og kostar einans kr. 275 í bókabúðunum.

Framløga av bókini verður í Öström á Skálatrøð mikudagin 26. november 
kl. 16, har bókin fæst fyri serprís. Í røðini »Siðsøga« nú fríggjadagin verður 
greitt nærri frá bókini og samrøða er við Bergtóru. Í »Siðsøgu« í komandi  viku 
verður greitt frá Holocaust lagnuni hjá jødiskum  føroyavinum.

»Exodus«
Framløga í Öströmá Skálatrøð
mikudagin 26. november kl. 16

EXODUS

LEON URIS
Skaldsøgan E XODUS sn ýr seg um ta ringu viðferð, jødar fingu í Evropa, Pale­

stina og aðrastaðni fram til 1948, tá ið Ísraels ríki var endurstovnað.  Heitið er lænt 

úr bíbliuni, har orðið verður nýtt um fráferðina úr Egyptalandi við Mósesi á odda. 

Í skald søguni verður sagt gjølla frá eittnú ghetto­lívinum, guðstrúgv jød ann a, 

holo caust og upp reistrinum í Warshava­ghettoini. Lagnutræðrirnir hjá mongum 

ein staklingum úr ymsum heraðshornum flættast saman við sionismuni, ið tók seg 

upp síðst í 19. øld sum ein tjóðskaparrørsla við tí greiða endamáli at endurskapa 

jødiskan samleika í útlegdini. Strembað var eftir at gera hebraiskt til vanligt talu­

mál aftur, og jødar tóku sær gomul hebraisk nøvn. Eldhugaðir sionistar settu sær 

sum fremsta mál at vinna aftur hitt mista heimlandið ­ við øllum sum til handa stóð. 

Tó at tað tóktist veruleikafjart í fyrstuni, eydnaðist teimum við bit og slit at keypa 

jørð í Palestina, stovna fleiri bygdir og eisini býin Tel Aviv. Góða hálva øld tók tað 

teim um at røkka máli sínum, sum var endurstovnan ísraelska ríkisins. Skald søgan 

lýsir tó eisini tað harða innanhýsisstríð, sum herjaði millum jødar. Stór politikkur 

er týdningarmikil táttur í skaldsøguni, og rithøvundurin dylur ikki fyri, hvørjum 

hann heldur við.

Ri t høv undu r in  L EON UR IS var føddur í Baltimore í USA í 1924 og doyði í 2003. 

For eldur hansara vóru bæði jødar: pápin tilflytari úr Póllandi og mamman dóttir 

til  flytarar úr Russlandi. Leon Uris tók lut í øðrum veraldarbardaga sum amerisk ur 

flota hermaður í Kyrrahavi og var m.a. við í tiltiknu orrustuni í Guadalcanal. Eftir 

kríggið starvaðist hann sum blaðmaður, men fór so at skriva skaldsøgur, sum yvir­

høvur fingu góða móttøku. Exodus er kendasta skaldsøga hansara. Hon kom út í 

1958 og gjørdist mest selda bók í USA síðan Gone With the Wind (1936). Tvey ár 

eftir kom filmurin har Paul Newman hevði høvuðslutverkið. 


